
dikembalikan ke tempatnya.

Pemisahan Pulau Pinang daripada Ketuanan Melayu Kedah

Pulau Pinang bukanlah nama yang penting sebelum 1786 sehinggalah Sultan Muhammad Jiwa
Zanal Azilin Muazzam Shah 11 mula menawarkan kawasan di perairan Kuala Kedah hingga ke
Pulau Pinang kepada Syarikat Hindia Timur Inggeris pada November 1771 dengan syarat diberikan
bantuan ketenteraan untuk ekpedisi menyerang Bugis di Selangor. Sejak itu nama Pulau Pinang
sering terseret dalam perbincangan antara Kedah dan Syarikat Hindia Timur Inggeris sehinggalah
1a diambilalih pada 1786. Pada hakikatnya sebelum pengambilalihan itu, Pulau Pinang hanyalah
sebuah pulau milik kesultanan Kedah yang sering digambarkan dalam catatan pelawat Inggeris
yang awal sebagai tempat persinggahan nakhoda kapal-kapal kecil dari Sumatera dan kapal
pedagang Inggeris yang berulang alik dalam ekspedisi perdagangan ke Asia Tenggara. Antara
pedagang berbangsa Inggeris yang paling awal menemui Pulau Pinang ialah Kapten James
Lancaster. Kapal The Edward Bonaventure milik Kapten Lancaster adalah antara tiga kapal
yang dihantar oleh Britain dalam misi perdagangan ke Hindia Timur pada 1591. Berdasarkan

*  Artikel ini juga bakal diterbitkan dalam Melayu Pulau Pinang: Himpunan Kertas Kerja Kolokium Kebangsaan
Melayu Pulau Pinang oleh Bahagian Penyelidikan Budaya Utara, Universiti Sains Malaysia.
**  Dr. Mahani Musa adalah pensyarah di Pusat Pengajian llmu Kemanusiaan, Universiti Sains Malaysia, Pulau Pinang.

